
Any attempt to sell this content in whole or in part, whether as a standalone product or bundled, requires 
prior written approval from the ALTAX Center. 

Konsiderata 

 

(Shqip) Ky dokument është një reflektim i punës së përbashkët dhe përkushtimit të shumë profesionistëve që kanë 
kontribuar për ta bërë informacionin ekonomik dhe politik më të kuptueshëm dhe të aksesueshëm për publikun e gjerë. 

ALTAX nëpërmjet këtij dedikikimi falënderon autorët, si kontribuesit kryesorë. Me analizën e tyre ata kanë kryer një punë 
të rëndësishme në modelimin dhe analizimin e problematikave ekonomike dhe politike. Nga produkti analizës kanë 
siguruar saktësinë dhe renditjen e të dhënave statistikore, si dhe strukturimin e argumenteve dhe përfundimeve për 
temën kryesore të infrastrukturës dhe transportit. 

Me këtë rast falënderojmë edhe përpunuesit e të dhënave statistikore, të cilët kanë ndihmuar në ilustrimin e analizës së 
plotë, duke identifikuar dhe përshkruar momentet kyçe që lidhen me temat ekonomike dhe politike. Falënderim i 
dedikuar është për ekspertët që bashkëpunojnë vullnetarisht me ALTAX. Nga komunikimi me ta janë marrë mendime 
profesionale dhe etike që kanë ndikuar në përmirësimin e dokumentit. 

Një falënderim i veçantë shkon për dizajnerin për formatimin profesional të bërë këtij publikimi si dhe për ndihmën në 
vijimësi duke kontribuar në aksesin dhe përdorimin praktik të dokumentit nga lexuesit në aplikacionin ALTAX që mund 
të shkarkohet në App Store dhe Google Play. 

Kjo analizë është drejtuar dhe koordinuar nga Drejtoresh ekzekutive e ALTAX, e cila ka udhëhequr promovimin e vizionit 
të ALTAX përmes të gjitha produkteve të saj, duke përfshirë analiza, studime, publikime dhe platforma dixhitale që 
synojnë të informojnë dhe të angazhojnë publikun. 

Faleminderit të gjithëve që mbështesin këtë mision dhe vijojnë të kontribuojnë me njohuri dhe përvojën e tyre për një 
analizë të thelluar dhe të besueshme. 

Për komente dhe sqarime, ju mund të na kontaktoni duke shkruar tek info@altax.com 

🤝🤝 Bashkë për transparencë, dije dhe përfshirje 
Ne jemi pranë jush – sepse ju jeni në qendër të misionit tonë! 


������ Së bashku krijojmë informacion të besueshëm, analiza të thelluara dhe mjetet për të kuptuar më 
mirë realitetin ekonomik dhe politik. 

 


�������� Çfarë bëjmë? 


���� Publikojmë analiza dhe studime me ndikim – ALTAX dhe POLIFAKT janë burime të pavarura për 
transparencë fiskale dhe politike. 


������ Vlerësojmë premtimet politike – te POLIFAKT.AL, kontrolloni sa janë mbajtur premtimet. 


������ Edukojmë përmes videove – ndiqni ALTAX në rrjete sociale dhe në ALTAX.AL për përmbajtje të 
dobishme. 


�������� Ju sjellim informacionin drejt në celular – me aplikacionin tonë në App Store dhe Google Play. 


��� Bashkohuni me ne 


�� Për më shumë transparencë publike, 

�� Për më shumë arsim fiskal dhe qytetar, 

�� Për më shumë besim tek e vërteta. 


��� E ardhmja ndërtohet me informim. Bashkë krijojmë ndryshimin! 

 

 

https://www.polifakt.al/
https://www.altax.al/
https://apps.apple.com/

HYRJE 
Integrimi europian i Shqipërisë gjendet në një kryqëzim kritik në vitin 2025, një moment ku 
dinamika e brendshme e reformave kombëtare ndërthuret me një Europë që po rimodelohet nga 
tensionet gjeopolitike, transformimet energjetike dhe sfidat tregtare globale. Ndërsa Bashkimi 
Europian po përballet me rritjen e fragmentimit ekonomik, zhvendosjen e boshtit industrial drejt 
teknologjisë së gjelbër dhe pasojat e luftës tregtare transatlantike, vendet aspirante si Shqipëria po 
testojnë elasticitetin e tyre institucional, fiskal dhe ekonomik në raport me standardet e reja të 
Unionit. 

Në këtë kontekst, procesi i integrimit nuk është më vetëm një projekt politik, por një 
transformim i thellë strukturor, që ndikon në mënyrën se si funksionon ekonomia, qeverisja dhe 
sistemi social i vendit. Shqipëria, pas më shumë se tri dekadash tranzicioni, po hyn në një fazë ku 
përafrimi me BE-në nuk matet vetëm me ligje të miratuara, por me cilësinë e zbatimit, efikasitetin 
e institucioneve publike dhe qëndrueshmërinë e modelit ekonomik që do ta mbështesë 
integrimin afatgjatë. 

Bashkimi Europian vetë po përjeton një periudhë transformimi paradigmatik. Lufta në Ukrainë, 
tensionet tregtare SHBA–BE, tranzicioni drejt ekonomisë së gjelbër dhe valët e reja të inflacionit 
energjetik kanë vënë në provë kohezionin dhe mekanizmat fiskalë të Unionit. Për një vend si 
Shqipëria, që ka më shumë se 70% të eksporteve dhe gjysmën e importeve të lidhura me BE-në, 
çdo ndryshim në ekuilibrin ekonomik europian reflektohet menjëherë në treguesit kombëtarë, 
nga çmimet e konsumit te kursi i këmbimit dhe stabiliteti buxhetor. 

Në këtë realitet, mësimet nga përvoja europiane ndaj krizave të fundit, qoftë pandemia, energjia, 
apo inflacioni ofrojnë paralele të vlefshme për Shqipërinë. Ato tregojnë se suksesi në integrim 
nuk qëndron vetëm në harmonizimin formal të legjislacionit, por në aftësinë për t’u përshtatur 
me tronditjet e jashtme pa cenuar stabilitetin e brendshëm. Kjo kërkon një model zhvillimi të 
bazuar në diversifikim ekonomik, stabilitet fiskal dhe qeverisje të përgjegjshme, tre shtylla që 
përcaktojnë jo vetëm ritmin, por edhe cilësinë e rrugëtimit europian. 

Shqipëria ndodhet pra në pragun midis aspiratës dhe provës, midis vizionit politik të anëtarësimit 
dhe kapacitetit real për të përballuar kostot strukturore që sjell ai proces. Ndërkohë që BE-ja po 
përgatitet për një zgjerim të ri strategjik deri në vitin 2030, vendi duhet të demonstrojë se mund 
të balancojë përfitimet e integrimit me sfidat e qëndrueshmërisë ekonomike. 

Ky studim synon të analizojë me realizëm dhe thellësi ndikimet fiskale, makroekonomike dhe 
gjeopolitike që shoqërojnë procesin e integrimit europian të Shqipërisë, duke nxjerrë në pah 
rreziqet, mundësitë dhe kushtet që duhet të plotësohen për ta kthyer këtë proces nga një objektiv 
politik në një strategji zhvillimi kombëtar. 

Qëllimi dhe Synimet 
 

Qëllimi dhe synimet e këtij studimi janë të hulumtojnë rrugëtimin e Shqipërisë drejt integrimit 
europian gjatë vitit 2025, duke u fokusuar në proceset, sfidat, dhe arritjet kryesore brenda këtij 
perspektive kohore.  

Në mënyrë specifike, studimi synon të analizojë progresin dhe objektivat strategjike të Shqipërisë 
për anëtarësimin në BE, duke përfshirë integrimin e saj në strukturat europozitive, rritjen e 
konkurrueshmërisë ekonomike, dhe forcohem e institucioneve shtetërore të së drejtës dhe 
qeverisjes së mirë.  

Gjithashtu, objektivi është të vlerësojë ndikimin e sfidave gjeopolitike rajonale dhe globale, si dhe 
ndikimin e politikave të BE-së në procesin e adaptimit dhe reformave shqiptare.  

Përmes këtij studimi synohet gjithashtu të identifikohen mundësitë për përshpejtimin e procesit 
të integrimit, duke u dhënë udhëzime dhe rekomandime për përmirësimin e strategjive të 
brendshme dhe përfshirjen e vendit në proceset evropiane.  

Duke analizuar shumë aspekte të këtij rrugëtimi, studimi synon të kontribuojë në koordinimin e 
politikave kombëtare dhe ndërkombëtare që janë të nevojshme për realizimin e të drejtave 
përballë standardeve dhe kërkesave të Bashkimit Europian, dhe për sigurinë e perspektivës 
europiane të Shqipërisë. 

PËRMBLEDHJE 
Integrimi europian i Shqipërisë gjendet në një kryqëzim kritik historik në vitin 2025, një 
moment që përcakton jo vetëm fatin gjeopolitik të vendit por edhe aftësinë e tij për të 
siguruar qëndrueshmëri ekonomike dhe stabilitet afatgjatë. Në këtë kohë vendimtare, 
Bashkimi Europian vetë përballet me një periudhë të re tensionesh gjeopolitike dhe tregtare 
që po rimodelojnë thellësisht peizazhin ekonomik dhe sigurinë e kontinentit. Mësimet nga 
përvoja europiane ndaj sfidave aktuale, lufta në Ukrainë, konflikti tregtar me Shtetet e 
Bashkuara, kriza energjetike dhe përhapja e populizmit ofrojnë paralele thelbësore dhe 
mësime të vlefshme për rrugëtimin e Shqipërisë drejt anëtarësimit në BE. 

Viti 2025 shënon një pikë kthese të pazakontë për Shqipërinë në procesin e saj të integrimit 
europian. Pas dekadash pritjesh dhe reformash të ndërprera, Tirana ka arritur të hapë katër nga 
gjashtë klasteret negociuese në vetëm 11 muaj, një rekord historik që asnjë vend tjetër kandidat 
nuk e ka arritur më parë. Në tetor 2024, Shqipëria hapi Klasterin 1 mbi Themelet, duke u ndarë nga 
procesi i përbashkët me Maqedoninë e Veriut që kishte vonuar bisedimet për vite me radhë. Kjo 
shkëputje e proceseve u pasua nga hapja e Klasterit 6 mbi Marrëdhëniet e Jashtme në dhjetor 2024, 
Klasterit 2 mbi Tregun e Brendshëm në prill 2025, Klasterit 3 mbi Konkurrencën dhe Rritjen 
Gjithëpërfshirëse në maj 2025, dhe më së fundmi Klasterit 4 mbi Agjendën e Gjelbër dhe 
Lidhshmërinë e Qëndrueshme në shtator 2025.  

Ritmi i përshpejtuar i negociatave ka bërë që objektivi i Kryeministrit Edi Rama për të mbyllur të 
gjitha kapitujt negociues deri në fund të vitit 2027 dhe për t'u bërë gati për anëtarësim deri në 2030 
të mos duket më si një aspiratë joreale. Presidenti francez Emmanuel Macron është shprehur hapur 
se brenda dy vitesh Shqipëria mund të anëtarësohet në BE, duke nënvizuar suksesin e reformave të 
realizuara nën mandatin e qartë të qeverisë aktuale. Komisarja për Zgjerim Marta Kos ka vlerësuar 
se "shpejtësia e Shqipërisë është mbresëlënëse" dhe ka konfirmuar se hapja e klasterit të fundit të 
mbetur (Klasteri 5 mbi Bujqësinë dhe Kohezionin) pritet të ndodhë së shpejti.  

Megjithatë, ky progres vjen në një kohë kur Bashkimi Europian vetë po kalon nëpër një transformim 
të thellë të provokuar nga kriza të shumëfishta që kërcënojnë themelet e projektit europian. 
Agresioni rus kundër Ukrainës, që vazhdon të jetë konflikti më i madh ushtarak në Europë që nga 
Lufta e Dytë Botërore, ka shkaktuar vdekje të pafundme njerëzish, shkatërrim të gjerë infrastrukture 
dhe ka detyruar miliona ukrainas të zhvendosen. Kërcënimi rus nuk kufizohet vetëm në Ukrainë, 
sulmet kibernetike të sofistikuara, ndërhyrjet politike, sabotazhet ndaj infrastrukturës kritike dhe 
përdorimi strategjik i energjisë si armë demonstrojnë një kërcënim shumëdimensional që synon të 
destabilizojë Europën në tërësi.  

Nga ana tjetër, marrëdhëniet transatlantike po kalojnë nëpër një periudhë të pasigurisë së thellë. 
Qasja e administratës Trump ndaj Ukrainës dhe pyetjet e ngritura rreth angazhimit afatgjatë 
amerikan për sigurinë europiane kanë shtytur liderët europianë të marrin përgjegjësi më të madhe 
për mbrojtjen e kontinentit. Iniciativa "ReArm Europe" me një zotim prej 800 miliardë eurosh për 
shpenzime mbrojtëse përfaqëson një ndryshim fundamental drejt vetë-mbështetjes dhe 
autonomisë strategjike. Vendet si Mbretëria e Bashkuar, Franca dhe Gjermania po rrisin ndjeshëm 
mbështetjen ekonomike për Ukrainën dhe po ndërtojnë një "koalicion të gatshëm" që mund të 
mbështesë Kievin pavarësisht nga angazhimi amerikan.  

Në fushën ekonomike, tensionet tregtare midis Shteteve të Bashkuara dhe Kinës, si dhe tarifat e 
reja amerikane ndaj produkteve europiane, kanë krijuar një klimë të pasigurisë që dëmton besimin 
e bizneseve dhe konsumatoritë. Tarifat amerikane që shkojnë deri në 15% për produktet e 
përgjithshme evropiane dhe 50% për metalin kanë frenuar rritjen e eksporteve europiane, me 
Gjermaninë, motorin ekonomik të BE-së, si më të prekurin. Eksportet gjermane në SHBA ranë në 
nivelin më të ulët në katër vjet, duke shënuar një rënie prej 4% në gusht 2025, ndërsa importet nga 
Amerika u ulën për 10%.  

Njëkohësisht, BE-ja përballet me presione nga importet kineze që po ridrejtohen nga tregu 
amerikan drejt Europës si rezultat i luftës tregtare SHBA-Kinë. Ekspertët e Bankës Qendrore 
Europiane paralajmërojnë se rritja e importeve kineze mund të sjellë presione deflacioniste në 
ekonominë e eurozonës, duke e bërë më të vështirë arritjen e objektivit të inflacionit prej 2%. Kjo 
situatë krijon një paradoks: ndërsa tarifat amerikane rrisin kostot për konsumatorët europianë, 
rrjedha e mallrave kineze në treg mund të ulë çmimet në disa sektorë, duke krijuar një mjedis 
kompleks ekonomik për politikëbërësit.  

Kriza energjetike vazhdon të mbetet një cen në krah për Europën. Edhe pse kontinenti ka arritur të 
reduktojë varësinë nga furnizimet ruse, infrastruktura energjetike europiane përballet me kërcënime 
të vazhdueshme fizike dhe kibernetike, ndërsa varësitë e reja nga mineralet kritike sjellin 
cenueshmëri të reja gjeopolitike. Çmimet e energjisë mbeten të larta, duke vënë presion mbi 
industritë evropiane dhe duke rrezikuar që ekonomia e BE-së të hyjë në stagflacion, një kombinim 
i rritjes së dobët ekonomike me inflacion të lartë.  

Për Shqipërinë, këto zhvillime europiane nuk janë thjesht lajme të largëta diplomatike, por ato janë 
realitete që prekin direkt ekonominë, sigurinë dhe perspektivat e saj të ardhshme. Me më shumë 
se 70% të tregtisë së jashtme të lidhur me Bashkimin Europian, çdo tronditje që prek bllokun 
europian gjen jehonë të menjëhershme në treguesit makroekonomikë shqiptarë. Varësia e thellë 
nga remitencat e emigrantëve që punojnë në eurozonë, ekspozimi ndaj çmimeve të energjisë 
europiane dhe integrimi në zinxhirët e furnizimit të kontinentit bëjnë që Shqipëria të jetë 
veçanërisht e cenueshme ndaj këtyre valëve ekonomike.  

Në këtë kontekst të pasigurt gjeopolitik dhe ekonomik, rrugëtimi i Shqipërisë drejt anëtarësimit në 
BE përfaqëson jo vetëm një aspiratë politike, por një domosdoshmëri strategjike për të siguruar 
stabilitet, rritje ekonomike dhe sigurinë kombëtare.  

Harmonizimi i këtyre faktorëve përbën parakushtin thelbësor që integrimi europian të evolvojë nga 
një objektiv politik në një realitet strukturor, duke krijuar bazën për rritje të qëndrueshme, siguri 
kombëtare dhe mirëqenie afatgjatë për qytetarët shqiptarë. 

 

 

 

 

 

 

 



14 
 

1. Ekspozimi i Shqipërisë ndaj krizave 
europiane 

 

Shqipëria, si një ekonomi e vogël, e hapur dhe me bazë të kufizuar prodhuese, është shumë e 
ndjeshme ndaj zhvillimeve ekonomike të Bashkimit Europian, partnerit të saj kryesor tregtar dhe 
financiar.  

Me rreth 71% të eksporteve dhe 51% të importeve të lidhura drejtpërdrejt me vendet e BE-së, çdo 
luhatje ekonomike, financiare apo politike në tregun europian reflektohet menjëherë në treguesit 
makroekonomikë shqiptarë, nga kursi i këmbimit dhe inflacioni, deri te punësimi dhe bilanci tregtar. 

Kjo varësi strukturore është përforcuar gjatë dekadës së fundit përmes integrimit të zinxhirëve të 
furnizimit dhe prodhimit me kompanitë europiane, veçanërisht në sektorët e tekstileve, përpunimit 
ushqimor dhe ndërtimit.  

Megjithatë, ky integrim ekonomik ka ndodhur pa instrumentet mbrojtëse që kanë shtetet anëtare 
të BE-së, si akses në fondet e stabilitetit, në politikat e përbashkëta të subvencioneve, apo në 
mbështetjen monetare të Bankës Qendrore Europiane. 

Kjo situatë e vendos Shqipërinë në një pozitë asimetrike: ajo është e integruar në rreziqet, por jo në 
garancitë e sistemit europian. Ndaj, në momentet kur BE-ja përballet me tronditje, si ngadalësimi i 
ekonomisë gjermane, luhatjet e euros, apo politikat proteksioniste amerikane ndaj eksporteve 
europiane me tarifa që arrijnë deri në 15% për disa produkte, efektet zinxhir ndikojnë menjëherë 
edhe në tregun shqiptar. 

Në praktikë, kjo do të thotë që rënia e kërkesës europiane për mallra dhe shërbime përkthehet në 
ulje të eksporteve shqiptare, reduktim të porosive në industrinë fason, rënien e remitancave dhe 
tkurrje të flukseve turistike nga vendet e BE-së.  

Njëkohësisht, rritja e çmimeve të importeve europiane ndikon drejtpërdrejt në koston e jetesës së 
familjeve shqiptare, duke e bërë inflacionin më të ndjeshëm ndaj tronditjeve të jashtme. 

Në këtë kuadër, ekspozimi i dyfishtë i Shqipërisë, ekonomikisht i varur nga BE-ja, por 
institucionalisht jashtë saj krijon një sfidë strategjike për politikëbërjen ekonomike kombëtare. 
Shqipëria përballet me krizat europiane si vend i brendshëm në treg, por i jashtëm në përfitime.  

Kjo mospërputhje kërkon forcimin e politikave të stabilitetit makroekonomik brenda vendit, rritje të 
rezervave valutore, si dhe diversifikim të tregjeve dhe partnerëve ekonomikë, për të reduktuar 
varësinë nga një rajon i vetëm.  

Nëse ky ekspozim nuk menaxhohet në mënyrë strategjike, çdo krizë e ardhshme europiane, qoftë 
ajo fiskale, energjetike apo tregtare do të ketë pasoja të menjëhershme në rritjen ekonomike të 
Shqipërisë, në fuqinë blerëse të familjeve dhe në qëndrueshmërinë fiskale të qeverisë. 

2. Dëmtimet nga lufta tregtare SHBA–BE 
dhe më gjerë 

Përplasjet tregtare mes Shteteve të Bashkuara dhe Bashkimit Europian, të cilat janë thelluar në vitet 
e fundit përmes tarifave ndëshkuese, subvencioneve industriale dhe rivaliteteve teknologjike, kanë 
prodhuar një efekt zinxhir në tregjet globale, efekt që tashmë ndjehet edhe në ekonomi të vogla e 
të hapura si ajo shqiptare. 

Rritja e çmimeve të produkteve të importuara nga Europa, që variojnë nga materialet e ndërtimit, 
komponentët elektronikë, deri te makineritë dhe mallrat gjysmë të përpunuara, ka krijuar një 
presion të dyfishtë mbi bizneset shqiptare. 

Nga njëra anë, kosto më të larta të inputeve të prodhimit dhe nga ana tjetër, kufizim të 
konkurrueshmërisë së produkteve shqiptare në tregjet e eksportit. Kjo ndodh në një moment kur 
ndërmarrjet shqiptare tashmë përballen me çmime të paqëndrueshme të energjisë, me mungesë 
të fuqisë punëtore të kualifikuar dhe me kosto logjistike të larta për transportin ndërkombëtar. 
Në vitin 2024, importet e Shqipërisë arritën rreth 9 miliardë euro, ndërsa eksportet afërsisht 3.8 
miliardë euro me mbi 70% të këtij tregu të lidhur direkt me vendet e BE-së. Në këtë kuadër, çdo 
turbulencë tregtare mes SHBA-së dhe BE-së përkthehet në rritje të çmimeve për konsumatorin 
shqiptar dhe në rritje të presionit mbi buxhetin e familjeve. 

Inflacioni i importuar, veçanërisht për materialet ndërtimore, automjetet dhe pajisjet teknologjike 
ka filluar të ndikojë jo vetëm në koston e jetesës, por edhe në aftësinë e bizneseve për të investuar 
dhe për të ruajtur marzhet e fitimit. 

Në një analizë më të thellë, lufta tregtare SHBA–BE ka zbuluar edhe varësinë strukturore të 
ekonomisë shqiptare nga zinxhirët e furnizimit europian. Shqipëria, si vend kandidat për BE, është 
integruar gradualisht në tregun europian përmes marrëdhënieve tregtare, teknologjike dhe të 
investimeve. 
Kjo e bën ekonominë shqiptare më të ekspozuar ndaj çdo luhatjeje të politikave industriale 
europiane që ndikohet nga politikat e jashtme të SHBA-së, nga subvencionet për energjinë e 
gjelbër, deri te kufizimet ndaj produkteve kineze dhe tarifat për çelikun e aluminiumin. 

Për më tepër, për shkak të strukturës së saj importuese, Shqipëria është marrës i çmimeve dhe jo 
përcaktues në tregun ndërkombëtar. Kjo do të thotë se çdo rritje kostoje në zinxhirin europian 
transmetohet direkt në tregun vendas pa mundësi kompensimi përmes prodhimit lokal. 
Në këtë mënyrë, lufta tregtare midis dy ekonomive më të mëdha të Perëndimit ka shndërruar 
Shqipërinë në një “përcjellëse pasive të tronditjeve tregtare”, me pasoja që mund të zgjasin në kohë 
dhe të frenojnë procesin e modernizimit industrial. 

Nëse kjo dinamikë vazhdon, një nga efektet afatmesme do të jetë shtimi i presioneve për 
deindustrializim të lehtë, sidomos në sektorët që mbështeten tek importet e lëndëve të para dhe 
komponentëve europianë. Për qeverinë shqiptare dhe politikëbërësit ekonomikë, kjo situatë kërkon 
një qasje më të kujdesshme në diversifikimin e partnerëve tregtarë, në krijimin e rezervave 
strategjike të inputeve, si dhe në stimuj për prodhim vendas që redukton varësinë nga tregjet e 
jashtme në rast krizash të tilla.  

Një efekt zinxhir që përfshin Kinën, Rusinë dhe vendet në zhvillim 

Përplasjet tregtare mes Shteteve të Bashkuara dhe Bashkimit Europian, të cilat janë thelluar në vitet 
e fundit përmes tarifave ndëshkuese, subvencioneve industriale dhe rivaliteteve teknologjike kanë 
prodhuar një efekt zinxhir në tregjet globale, efekt që tashmë ndjehet edhe në ekonomi të vogla e 
të hapura si ajo shqiptare.  

Por dinamika e kësaj lufte tregtare ka marrë një dimension më kompleks me përfshirjen e Kinës si 
protagonist kryesor, Rusisë si faktor destabilizues gjeopolitik, dhe vendeve në zhvillim si marrës 
pasivë të tronditjeve ekonomike globale. 

Rritja e çmimeve të produkteve të importuara nga Europa, që variojnë nga materialet e ndërtimit, 
komponentët elektronikë, deri te makineritë dhe mallrat gjysmë të përpunuara ka krijuar një presion 
të dyfishtë mbi bizneset shqiptare.  

Nga njëra anë, kosto më të larta të inputeve të prodhimit dhe nga ana tjetër, kufizim të 
konkurrueshmërisë së produkteve shqiptare në tregjet e eksportit. Kjo ndodh në një moment kur 
ndërmarrjet shqiptare tashmë përballen me çmime të paqëndrueshme të energjisë, me mungesë 
të fuqisë punëtore të kualifikuar dhe me kosto logjistike të larta për transportin ndërkombëtar. 

Në vitin 2024, importet e Shqipërisë arritën rreth 9 miliardë euro, ndërsa eksportet afërsisht 3.8 
miliardë euro, me mbi 70% të këtij tregu të lidhur direkt me vendet e BE-së. Në këtë kuadër, çdo 
turbulencë tregtare mes SHBA-së dhe BE-së përkthehet në rritje të çmimeve për konsumatorin 
shqiptar dhe në rritje të presionit mbi buxhetin e familjeve. Inflacioni i importuar, veçanërisht për 
materialet ndërtimore, automjetet dhe pajisjet teknologjike ka filluar të ndikojë jo vetëm në koston 
e jetesës, por edhe në aftësinë e bizneseve për të investuar dhe për të ruajtur marzhet e fitimit. 

Roli i Kinës dhe ridrejtimi tregtar dhe presioni deflacionist 

Dimensioni kinez i luftës tregtare amerikano-evropiane ka shtuar një shtresë kompleksiteti që e 
ndikon drejtpërdrejt Shqipërinë. Tarifat amerikane ndaj produkteve kineze, që arrijnë deri në 130% 
për disa kategori mallrash kanë detyruar Kinën të ridrejtojë një pjesë të konsiderueshme të 
eksporteve të saj nga tregu amerikan drejt Europës. Sipas Bankës Qendrore Europiane, tarifat 
amerikane të vitit 2018 çuan në një rritje statistikisht të rëndësishme prej 2-3% të importeve të 
eurozonës nga Kina, ndërsa të dhënat e vitit 2025 tregojnë se importet e BE-së të tekstileve dhe 
veshjeve kineze u rritën me 20% në gjysmën e parë të vitit krahasuar me vitin e kaluar.  

Ky ridrejtim tregtar krijon dy presione të kundërta për ekonominë shqiptare. Nga njëra anë, rrjedha 
më e madhe e mallrave kineze në tregun europian po ulin çmimet në disa sektorë, veçanërisht në 
tekstil, elektronikë dhe produkte të konsumit duke krijuar presion deflacionist që e bën më të 
vështirë arritjen e objektivit të inflacionit prej 2% të Bankës Qendrore Europiane. Kjo dinamikë mund 
të duket si lajm i mirë për konsumatorët, por ajo vjen me kosto: bizneset shqiptare që prodhojnë 
në sektorë të ngjashëm gjenden përballë konkurrencës kineze që shitet me çmime agresivisht të 
ulëta.  

Nga ana tjetër, produktet kineze që importohen në Shqipëri përmes tregut europian apo 
drejtpërdrejt përmes platformave online si Shein dhe Temu po krijojnë presion mbi prodhuesit 
vendas. Presidenti i Euratex, shoqatës evropiane të tekstilit, ka deklaruar se "firmat kineze, që nuk 
mund të shesin më në Shtetet e Bashkuara, po adoptojnë një qasje shumë agresive për të depërtuar 

në tregun europian". Kjo depërtim ndikon edhe tregun shqiptar, ku industria e lehtë dhe e tekstilit 
edhe pse e vogël mbetet një punëdhënës i rëndësishëm veçanërisht për fuqinë punëtore femërore.  

Impakti rus dhe ndikimi në Ballkanin Perëndimor 

Ndërkohë që Shqipëria ka marrëdhënie tregtare minimale me Rusinë me eksporte vjetore prej 
vetëm afërsisht 1 milion euro dhe importe që përfaqësojnë më pak se 1% të totalit të importeve, 
ndikimi i sanksioneve kundër Rusisë dhe pasojat e luftës në Ukrainë ndjehen indirekt përmes 
kanalëve europianë. Shqipëria, si vend kandidat për BE, ka harmonizuar plotësisht politikën e saj të 
jashtme me sanksionet e BE-së kundër Rusisë që nga marsi 2022, duke u përfshirë në platformën 
QUAD së bashku me Kosovën, Malin e Zi dhe Maqedoninë e Veriut që synon 100% harmonizim me 
Politikën e Përbashkët të Jashtme dhe të Sigurisë.  

Sanksionet ndaj Rusisë kanë krijuar tre kanale të ndikimit në Ballkanin Perëndimor dhe Shqipërinë 
në veçanti:  

Kanali i parë janë çmimet e energjisë dhe ushqimit. Edhe pse Shqipëria nuk importon gaz nga 
Rusia, çmimet e larta të energjisë në tregun europian, të shkaktuara nga ndërprerja e furnizimeve 
ruse transmetohen në ekonominë shqiptare përmes çmimeve të mallrave të importuara dhe 
kostove të energjisë elektrike që lidhen me tregjet rajonale. Rusia dhe Ukraina së bashku përbëjnë 
mbi 25% të eksporteve botërore të grurit, dhe ndërprerja e këtyre furnizimeve ka rritur çmimet e 
ushqimeve bazë edhe në Shqipëri.  

Kanali i dytë është reduktimi i kërkesës europiane. Ekonomitë e Europës Perëndimore, partnerë 
kryesorë tregtarë të Shqipërisë kanë parë ngadalësim të rritjes ekonomike si pasojë e krizës 
energjetike, inflacionit të lartë dhe pasigurisë gjeopolitike. Kjo ka ulur kërkesën për eksportet 
shqiptare, veçanërisht në sektorë si tekstili, këpucët dhe materialet e ndërtimit që janë të ndjeshëm 
ndaj ciklit ekonomik.  

Kanali i tretë është ndërprerja e zinxhirëve të furnizimit. Rusia dhe Ukraina prodhojnë metale 
të rralla që përdoren në procesorë për industrinë e automobilave dhe kompjuterëve. Ndërprerja e 
këtyre furnizimeve ka krijuar vonesa dhe kosto shtesë për industritë europiane që Shqipëria furnizon 
me komponente dhe shërbime.  

Vendet në zhvillim, si viktima kolaterale të luftës tregtare 

Efekti cascadë i luftës tregtare SHBA-Kinë-BE ka goditur veçanërisht vendet në zhvillim, duke 
përfshirë Shqipërinë dhe fqinjët e saj ballkanikë. Studime të Bankës Botërore tregojnë se edhe pse 
disa vende si Vietnami, Malajzia dhe Etiopia kanë përfituar nga ridrejtimi i investimeve të huaja 
direkte dhe i zinxhirëve të prodhimit që po largohen nga Kina, shumica e vendeve në zhvillim kanë 
pësuar efekte negative.  

Për vendet e Ballkanit Perëndimor, përfshirë Shqipërinë, këto efekte manifestohen si më poshtë: 

Rritje e pasigurisë së investimeve. Klima globale e pasigurisë tregtare ka bërë që investitorët e 
huaj të jenë më të kujdesshëm në vendosjen e kapitalit në tregje të vogla dhe të paqëndrueshme. 
Edhe pse Shqipëria ka parë rritje të investimeve në disa sektorë, veçanërisht në energjinë e 
rinovueshme dhe turizëm projekte më të mëdha industriale janë vonuar për shkak të pasigurisë 
globale.  

Inflacion i importuar dhe kosto më të larta të importeve. Vendet në zhvillim si Shqipëria, që 
janë importues neto të mallrave industriale, po vuajnë nga inflacioni i importuar që vjen si nga 
tarifat amerikane ndaj produkteve europiane ashtu edhe nga ridrejtimi i produkteve kineze që bëhet 
me çmime të ulëta por që destabilizon prodhimin vendor. Kjo krijon një paradoks: konsumatorët 
përfitojnë afatshkurtër nga çmimet më të ulëta, por bizneset vendase humbasin konkurrencën dhe 
mbyllin operacionet, duke çuar në humbje vendesh pune.  

Dobësim i konkurrencës eksportuese. Shqipëria dhe vendet e tjera të vogla në zhvillim nuk kanë 
shkallën apo fuqinë politike për të negociuar marrëveshje tregtare të favorshme në këtë klimë të 
polarizuar. Kur SHBA dhe BE luftojnë me tarifa dhe Kina përgjigjet me ridrejtim të eksporteve, 
vendet e vogla humbasin hapësirën e tyre të vogël në treg. 

Presion mbi borxhin publik dhe hapësirën fiskale. Vendet në zhvillim, duke përfshirë Shqipërinë, 
po përballen me kosto më të larta të financimit të borxhit publik për shkak të rritjes së normave të 
interesit globale dhe të rrezikut gjeopolitik. Kjo kufizon aftësinë e qeverive për të investuar në 
infrastrukturë, arsim dhe shëndetësi, investime që janë thelbësore për rritjen afatgjatë.  

Shqipëria si "përcjellëse pasive e tronditjeve tregtare" 

Në një analizë më të thellë, lufta tregtare SHBA–BE, e ndërlikuar nga përfshirja e Kinës dhe efektet 
e sanksioneve ndaj Rusisë, ka zbuluar edhe varësinë strukturore të ekonomisë shqiptare nga 
zinxhirët e furnizimit europian dhe globalë. Shqipëria, si vend kandidat për BE, është integruar 
gradualisht në tregun europian përmes marrëdhënieve tregtare, teknologjike dhe të investimeve. 
Kjo e bën ekonominë shqiptare më të ekspozuar ndaj çdo luhatjeje të politikave industriale 
europiane që ndikohet nga politikat e jashtme të SHBA-së, nga subvencionet për energjinë e 
gjelbër, deri te kufizimet ndaj produkteve kineze dhe tarifat për çelikun e aluminiumin. 

Për më tepër, për shkak të strukturës së saj importuese, Shqipëria është marrëse e çmimeve dhe 
jo përcaktuese në tregun ndërkombëtar. Kjo do të thotë se çdo rritje kostoje në zinxhirin europian, 
ose në ridrejtimin e mallrave kineze transmetohet direkt në tregun vendas pa mundësi kompensimi 
përmes prodhimit lokal. Në këtë mënyrë, lufta tregtare midis dy ekonomive më të mëdha të 
Perëndimit, ridrejtimi agresiv i eksporteve kineze, dhe ndërprerja e furnizimeve ruse kanë 
shndërruar Shqipërinë në një "përcjellëse pasive të tronditjeve tregtare", me pasoja që mund të 
zgjasin në kohë dhe të frenojnë procesin e modernizimit industrial. 

Rreziqet afatmesme dhe afatgjata 

Nëse kjo dinamikë vazhdon, disa efekte afatmesme dhe afatgjata janë të pritshme: 

Deindustrializimi i lehtë. Presioni nga importet kineze me çmime të ulëta dhe kosto më të larta të 
inputeve europiane mund të çojë në mbylljen e ndërmarrjeve të vogla dhe të mesme shqiptare, 
veçanërisht në sektorët e tekstilit, këpucëve, mobilieve dhe komponentëve elektronikë. Kjo do të 
thotë humbje vendesh pune dhe reduktim të bazës prodhuese vendase.  

Rritje e deficitit tregtar. Me importe që rriten më shpejt se eksportet për shkak të çmimeve më të 
larta dhe ridrejtimit të mallrave kineze, Shqipëria mund të shohë zgjerim të mëtejshëm të deficitit 
të saj tregtar, i cili tashmë është i konsiderueshëm. Kjo mund të krijojë presion mbi kursin e 
këmbimit të lekut dhe mbi rezervat valutore të vendit. 

Varësi e rritur nga remitencat. Në mungesë të rritjes së eksporteve dhe investimeve, ekonomia 
shqiptare do të mbetet e varur nga remitencat e emigrantëve, një burim i paqëndrueshëm që varet 
nga performanca e eurozonës dhe që mund të ulet nëse ekonomitë europiane futen në recesion.  

Vonesa në procesin e integrimit europian. Nëse Shqipëria nuk arrin të forcojë konkurrencën e 
saj ekonomike dhe të modernizojë strukturën prodhuese, ajo mund të përballet me vështirësi në 
përmbushjen e kritereve ekonomike të anëtarësimit në BE, veçanërisht ato që lidhen me stabilitetin 
makroekonomik dhe konkurrueshmërinë e tregut të brendshëm. 

Rrugë të mundshme përpara 

Për qeverinë shqiptare dhe politikëbërësit ekonomikë, kjo situatë kërkon një qasje më të 
kujdesshme dhe strategjike: 

Diversifikimi i partnerëve tregtarë. Shqipëria duhet të kërkojë aktivisht marrëveshje tregtare me 
tregje të reja jashtë BE-së duke përfshirë vendet e Lindjes së Mesme, Azisë Qendrore dhe Afrikës 
Veriore për të reduktuar varësinë nga ekonomitë europiane që janë të ekspozuara ndaj luftës 
tregtare. 

Krijimi i rezervave strategjike të inputeve kritike. Qeveria mund të konsiderojë krijimin e 
rezervave strategjike të lëndëve të para kritike, si metalet, materialet ndërtimore dhe komponenët 
elektronikë për të zbutur ndikimin e tronditjeve të ardhshme në zinxhirët e furnizimit global. 

Stimujt për prodhim vendas. Politika fiskale dhe industriale duhet të orientohet drejt mbështetjes 
së ndërmarrjeve që prodhojnë lokalisht dhe që mund të zëvendësojnë importet në sektorë 
strategjikë. Kjo përfshin subvencione të synuara, kredi të buta, trajnime teknike dhe përshpejtim të 
procedurave administrative. 

Integrimi në zinxhirët globalë të vlerës. Në vend që të mbetet thjesht importues i produkteve të 
gatshme, Shqipëria duhet të synojë integrimin në zinxhirët globalë të vlerës përmes specializimit 
në faza të caktuara të prodhimit, si assemblimi, përpunimi i materialeve, ose shërbimet 
mbështetëse, që ofrojnë vlerë të shtuar më të lartë dhe mundësi për eksport. 

Harmonizimi i këtyre strategjive me procesin e integrimit europian do të jetë thelbësor. Vetëm 
nëpërmjet një vizion të qartë strategjik që kombinon diversifikimin ekonomik, forcimin e 
kapaciteteve prodhuese vendase dhe integrimin e kujdesshëm në strukturat europiane, Shqipëria 
mund të shndërrohet nga një viktimë pasive e luftës tregtare globale në një aktor që përfiton nga 
mundësitë e reja që hapen në një botë në riorganizim. 

3. Rreziqet fiskale të integrimit europian 
Procesi i integrimit europian, përveç përfitimeve strategjike dhe institucionale, mbart një sërë 
rreziqesh fiskale dhe strukturore për ekonominë shqiptare.  

Analizat e detajuara të ndikimit ekonomik tregojnë se harmonizimi i politikave tatimore, energjetike 
dhe mjedisore me standardet e Bashkimit Europian deri në vitin 2050 mund të sjellë humbje të 
ardhurash publike që tejkalojnë 620 milionë euro në vit, ose rreth 3% të PBB-së. 

Këto humbje burojnë nga ndryshimet në strukturën e taksimit dhe konsumin e mallrave të 
akcizës, veçanërisht në sektorët që sot përbëjnë bazën më të rëndësishme të të ardhurave 
buxhetore, karburantet fosile dhe produktet e duhanit. 

Sipas projeksioneve, vetëm sektori i karburanteve do të pësojë një tkurrje mbi 60% të konsumit 
si pasojë e tranzicionit drejt energjive të pastra dhe elektrifikimit të transportit. Kjo nënkupton një 
rënje të të ardhurave nga akcizat dhe TVSH-ja me mbi 300 milionë euro në vit, si dhe mbylljen 
e rreth 930 stacioneve të karburantit në shkallë kombëtare. 

Efekti zinxhir do të reflektohet edhe në punësim dhe zinxhirët e furnizimit: punësimi direkt në 
këtë sektor do të bjerë nga 2,572 në rreth 480 punonjës, duke krijuar sfida të reja për tregun e 
punës dhe nevojë për politika tranzicioni drejt profesioneve të gjelbra. 

Në aspekt më të gjerë, këto ndryshime nënkuptojnë se Shqipëria do të përballet me një tkurrje të 
bazës tatimore tradicionale, ndërkohë që kërkesa për investime publike në energji të 
rinovueshme, infrastrukturë të gjelbër dhe teknologji do të rritet ndjeshëm.  

Në mungesë të një strategjie kompensuese fiskale, ekziston rreziku që buxheti i shtetit të përballet 
me presion afatgjatë mbi qëndrueshmërinë fiskale dhe mbi kapacitetin për të financuar politikat 
sociale dhe zhvillimore. 

Për më tepër, përshtatja me sistemin e taksave të BE-së do të kërkojë eliminimin gradual të disa 
instrumenteve të mbrojtjes fiskale kombëtare, si lehtësimet tatimore sektoriale apo 
subvencionet selektive. Kjo do ta bëjë më të vështirë konkurrencën e industrive vendase përballë 
tregut të përbashkët europian, veçanërisht në fazat e para të tranzicionit. 

Në thelb, integrimi europian për Shqipërinë nuk është vetëm një sfidë administrative apo ligjore, 
por një ristrukturim i plotë i modelit fiskal dhe ekonomik, që kërkon: 

• politika kompensuese për të ardhurat e humbura nga akcizat dhe TVSH-ja, 

• strategji për rikualifikimin e forcës punëtore në sektorët që do të pësojnë rënie, 

• dhe zhvillimin e burimeve të reja të të ardhurave, përmes taksave mjedisore, dixhitalizimit 
dhe formalizimit të ekonomisë. 

Në këtë kontekst, integrimi me BE-në mbetet një proces transformues, por i shtrenjtë në aspektin 
fiskal për Shqipërinë. Sfida nuk është vetëm përafrimi me rregullat e BE-së, por sigurimi që ky 
përafrim të mos minojë bazën e stabilitetit buxhetor në afat të mesëm dhe të gjatë.  

4. Varësia nga remitancat dhe krizat në 
eurozonë 

Një nga shtyllat e padukshme, por thelbësore të qëndrueshmërisë ekonomike shqiptare, mbetet 
rrjeti i remitencave nga emigrantët. Për më shumë se tre dekada, ato kanë shërbyer si valvul 
stabilizuese për konsumin e brendshëm, kursimet familjare dhe financimin informal të investimeve 
të vogla. Megjithatë, kjo varësi strukturore është gjithashtu një nga pikat më të brishta të 
ekonomisë kombëtare. 

Sipas të dhënave të Bankës së Shqipërisë, remitencat përbëjnë rreth 10% të Prodhimit të 
Brendshëm Bruto, një peshë jashtëzakonisht e lartë për një vend që synon konvergjencën me 
standardet e BE-së.  

Këto flukse financiare janë të lidhura ngushtë me performancën ekonomike të eurozonës, 
veçanërisht me vendet, si Italia dhe Greqia, ku jetojnë dhe punojnë rreth një milion shqiptarë. 

Në gjysmën e parë të vitit 2025, remitencat arritën në 532 milionë euro, duke shënuar një rritje 
prej 4.7% krahasuar me të njëjtën periudhë të një viti më parë. Por pas kësaj rritjeje numerike 
fshihet një realitet më kompleks.  

Remitencat po bëhen gjithnjë e më të përdorura për konsum bazik (ushqim, energji, strehim) dhe 
më pak për kursime apo investime produktive. Kjo tregon një dobësim të funksionit zhvillimor 
të tyre dhe një thellim të varësisë së drejtpërdrejtë të familjeve shqiptare nga burimet e jashtme. 

Çdo tronditje ekonomike në vendet pritëse të emigrantëve, të tilla si recesioni në Itali, shtrëngimi 
fiskal në Greqi apo ngadalësimi i sektorëve të ndërtimit dhe shërbimeve reflektohet menjëherë në 
rënien e remitencave. Kjo ndikon jo vetëm në të ardhurat e familjeve, por edhe në bilancin e 
pagesave të Shqipërisë, në kursin e këmbimit dhe në konsumin agregat.  

Për këtë arsye, krizat e përsëritura të eurozonës përbëjnë një rrezik latent për stabilitetin 
makroekonomik të vendit. 

Në aspektin strukturor, remitencat nuk janë më një burim i qëndrueshëm zhvillimi, por një 
mbështetje e përkohshme që maskon dobësitë e produktivitetit dhe të punësimit të brendshëm. 
Vlerësimet tregojnë se deri në 60% e remitencave shpenzohen për nevoja të menjëhershme 
familjare, ndërsa më pak se 15% kanalizohen në investime të vogla biznesi. Kjo krijon një iluzion 
të mirëqenies nominale, pa ndikuar realisht në rritjen e kapaciteteve prodhuese. 

Në këtë kontekst, Shqipëria përballet me një sfidë strategjike të dyfishtë: 

• së pari, të reduktojë varësinë nga remitencat përmes forcimit të punësimit vendas dhe 
nxitjes së investimeve produktive; 

• së dyti, të krijojë mekanizma institucionalë për kanalizimin e remitencave drejt sektorëve 
që gjenerojnë vlerë të shtuar (bujqësi, turizëm, energji, shërbime digjitale). 

Nëse nuk ndryshon ky orientim, çdo krizë në eurozonë , si ajo ekonomike, energjetike apo politike 
do të ketë efekt të menjëhershëm social dhe fiskal në Shqipëri, duke thelluar pabarazitë dhe 
varësinë e familjeve nga mbështetja e jashtme. 

5. Sfida e sigurisë energjetike dhe 
integrimit europian 

Sektori energjetik përbën një nga fushat më strategjike dhe njëkohësisht më paradoksale për 
Shqipërinë në rrugëtimin e saj drejt integrimit europian. 

Në pamje të parë, vendi duket i privilegjuar: rreth 95% e prodhimit të energjisë elektrike vjen 
nga burime hidrike, çka e pozicionon Shqipërinë si një nga ekonomitë më të gjelbra dhe me 
emetimet më të ulëta të karbonit në rajon. 

Por ky avantazh natyror fsheh një dobësi të thellë strukturore: varësinë e plotë nga burimet ujore, 
pa diversifikim të mjaftueshëm në burime të tjera të qëndrueshme si dielli, era apo gazi natyror. Kjo 
e bën sistemin energjetik jashtëzakonisht të ndjeshëm ndaj kushteve klimatike, që ndikojnë 
direkt në sasinë dhe stabilitetin e prodhimit vjetor. 

Në këtë kontekst, Mekanizmi i Përshtatjes Kufitare të Karbonit (CBAM) që BE do të zbatojë nga 
viti 2026, paraqet një sfidë të re dhe të shumëfishtë për Shqipërinë. Ky mekanizëm, që synon të 
taksojë produktet e importuara me bazë karboni të lartë, kërkon që edhe vendet partnere të BE-së, 
përfshirë Shqipërinë të përshtatin kuadrin ligjor, infrastrukturën institucionale dhe sistemet e 
raportimit të karbonit. 

Për një vend që nuk ka ende një treg funksional të karbonit, mungesa e këtyre mekanizmave do të 
thotë rrezik real për humbje konkurrueshmërie në tregjet europiane, veçanërisht për sektorët 
energjetikë, minerarë dhe industrialë që eksportojnë drejt BE-së. 

Ky paradoks theksohet nga fakti se, ndonëse Shqipëria është ndër vendet me profil më të ulët 
ndotjeje, ajo mund të penalizohet në praktikë për shkak të mospërputhjes me standardet teknike 
dhe institucionale të BE-së.  

Pa certifikime të njohura ndërkombëtarisht për origjinën e pastër të energjisë (green certificates), 
eksportet shqiptare të energjisë dhe prodhimet e lidhura me to mund të përballen me kosto shtesë 
në doganat europiane. 

Në të njëjtën kohë, rruga drejt vetëmjaftueshmërisë energjetike deri në vitin 2030, e shpallur 
si objektiv strategjik nga qeveria shqiptare, kërkon investime masive dhe afatgjata.  

Projektet madhore si Hidrocentrali i Skavicës (210 MW), parqet fotovoltaikë të Karavastasë 
dhe Spitallës, si dhe kapacitetet e reja të erës përbëjnë vetëm një pjesë të panoramës së 
nevojshme. 

Sipas vlerësimeve të institucioneve ndërkombëtare, përmbushja e këtij objektivi kërkon investime 
që kapin disa miliarda euro, bashkë me një ristrukturim të plotë të rrjetit të transmetimit dhe 
shpërndarjes për ta bërë atë të aftë të menaxhojë burime të decentralizuara të energjisë. 

Megjithëse investimet e huaja po rriten në këtë sektor, sfida qëndron te kapaciteti institucional 
për t’i absorbuar dhe menaxhuar ato në përputhje me standardet e BE-së, veçanërisht në aspektet 
e transparencës, rregullimit të tregut dhe garantimit të konkurrencës. 

Nëse Shqipëria nuk arrin të përmirësojë infrastrukturën ligjore dhe rregullatore për zbatimin e 
CBAM-it dhe standardeve të energjisë së gjelbër, ekziston rreziku që energjia e saj e pastër të mos 
njihet si e tillë në tregun europian, duke humbur një avantazh strategjik që aktualisht është më 
shumë natyror sesa politik. 

Në këtë kuptim, siguria energjetike dhe integrimi europian janë dy procese që duhet të ecin 
paralelisht. Me një politikë energjetike të qëndrueshme, që lidh tranzicionin e gjelbër me 
konkurrueshmërinë ekonomike dhe integrimin ligjor në BE, Shqipëria mund të shmangë paradoksin 
e të qenit një “ekonomi e gjelbër në letër, por e pasigurt në praktikë.” 

6. Borxhi publik dhe presioni fiskal 
Shqipëria ka arritur përparime të dukshme në konsolidimin e saj fiskal gjatë dekadës së fundit. 
Në vitin 2013, borxhi publik i vendit kalonte 70% të Prodhimit të Brendshëm Bruto (PBB), një nivel 
që e bënte vendin vulnerabël ndaj tronditjeve ekonomike dhe kufizimeve të financave publike.  

Gjatë viteve të mëpasshme, përpjekjet e qëndrueshme për menaxhim më të kujdesshëm të 
financave publike, stabilizim të deficitit buxhetor dhe kontroll të kostove të borxhit kanë dhënë 
rezultat: në fund të vitit 2024, borxhi publik ishte rreth 54.7% e PBB-së.  

Sipas të dhënave më të fundit, në fund të tremujorit të dytë të vitit 2025, borxhi publik ka zbritur 
më tej në 54.02% të PBB-së, duke reflektuar vazhdimin e disiplinës fiskale, megjithëse hapësira 
fiskale mbetet e kufizuar. 

Megjithatë, perspektiva e integrimit europian vendos Shqipërinë përballë sfidave të reja fiskale 
dhe investimeve të mëdha publike.  

Zbatimi i acquis communautaire të Bashkimit Europian kërkon investime të konsiderueshme në 
modernizimin e infrastrukturës, adaptimin e bujqësisë me standardet europiane dhe 
përputhshmërinë mjedisore.  

Këto investime, të domosdoshme për avancimin e integrimit, përkojnë me një periudhë 2025–2035 
gjatë së cilës hapësira fiskale mbetet e kufizuar, sipas vlerësimeve të Fondit Monetar 
Ndërkombëtar (FMN). 

Një tjetër sfidë lidhet me ndryshimet në burimet tradicionale të të ardhurave buxhetore.  

Të ardhurat nga sektoret kryesorë të konsumit, si karburantet dhe produktet e duhanit janë 
nën presion për shkak të politikave europiane për dekarbonizim, reduktim të ndotjes dhe kontroll 
të konsumit të produkteve të dëmshme.  

Përshtatja me këto politika pritet të ulë ndjeshëm të ardhurat nga këta sektorë, duke përfshirë 
humbjen e qindra milionë eurove në vit vetëm nga sektori i karburanteve si pasojë e reduktimit të 
konsumit dhe tranzicionit drejt energjive të pastra.  

Ky ndryshim strukturor thekson domosdoshmërinë e riformatimit të politikës tatimore. 

Për të siguruar qëndrueshmëri fiskale, qeveria shqiptare duhet të ndjekë një strategji të integruar, 
që përfshin: 

1. Diversifikimin e bazës tatimore, duke rritur rolin e taksave lokale dhe tatimit mbi pronën. 

2. Zgjerimin e formalizimit të ekonomisë, për të mundësuar rritje reale të të ardhurave pa 
rritjen e normave tatimore. 

3. Futjen graduale të taksave mjedisore, duke përfshirë çmimin e karbonit, si pjesë e 
politikës fiskale të gjelbër dhe në përputhje me standardet e BE-së. 

Nëse këto masa nuk implementohen në mënyrë të koordinuar, ekziston rreziku që borxhi publik 
të ndjekë sërish një trajektore rritëse pas vitit 2026, për shkak të rritjes së shpenzimeve publike 
për integrimin europian, rënies së të ardhurave tradicionale dhe nevojës për financimin e reformave 
strukturore. 

Në këtë kontekst, sfida fiskale nuk është thjesht niveli i borxhit, por cilësia e tij. Borxhi publik 
mund të shërbejë si një instrument zhvillimi vetëm nëse përdoret për investime produktive që 
rrisin konkurrueshmërinë dhe i afrojnë vendin me standardet e BE-së, dhe jo për shpenzime 
korrente që nuk krijojnë vlerë afatgjatë. 

Një ristrukturim strategjik i politikës fiskale, që lidh reformën tatimore me tranzicionin e gjelbër 
dhe integrimin europian, është thelbësor për ta kthyer borxhin publik në një mjet zhvillimi dhe jo 
thjesht një barrë buxhetore. 

7. Ndikimi gjeopolitik dhe pozicionimi 
strategjik 

Në dekadën e fundit, dimensioni gjeopolitik është bërë një komponent thelbësor i procesit të 
zgjerimit të Bashkimit Europian (BE), dhe Shqipëria është pozicionuar në mënyrë aktive për të 
përfituar nga kjo dinamikë. 

Harmonizimi i plotë (100%) me Politikën e Përbashkët të Jashtme dhe të Sigurisë (PJPS) të 
BE-së, përfshirë mbështetjen ndaj sanksioneve kundër Rusisë dhe Bjellorusisë pas agresionit rus 
ndaj Ukrainës e ka bërë Shqipërinë një partner të besueshëm në arkitekturën e re të sigurisë 
europiane. 

Ky qëndrim i vendosur ka konsoliduar imazhin e Shqipërisë si aktor pro-europian dhe stabilizues 
në Ballkanin Perëndimor. Në një kontekst rajonal ku disa vende kandidate ende mbajnë pozicione 
ambigue ndaj politikave të BE-së, përputhja e plotë e Shqipërisë me vendimet e politikës së jashtme 
europiane ka rritur besueshmërinë e saj politike dhe diplomatike. Kjo është reflektuar në 
qëndrimin e Komisionit Europian dhe të Shteteve Anëtare, të cilat e kanë përfshirë Shqipërinë ndër 
vendet me ritmin më të përshpejtuar të negociatave për anëtarësim. 

Në aspektin strategjik, ky pozicionim e forcon rolin e Shqipërisë si nyje lidhëse midis Adriatikut 
dhe zonës euro-atlantike, me rëndësi të shtuar për sigurinë energjetike, transportin rajonal 
dhe stabilitetin politik.  

Infrastruktura e gazsjellësit TAP, portet strategjike të Adriatikut dhe përfshirja në nismat e sigurisë 
detare me NATO-n e vendosin vendin në një bosht të rëndësishëm gjeoekonomik për BE-në në 
rajon. 

Njëkohësisht, përputhja e politikave të jashtme me BE-në është bërë një element besueshmërie 
që mund të përshpejtojë procesin e anëtarësimit. 

Sipas Komisionit Europian (2024), Shqipëria ka përmbushur pothuajse të gjitha kushtet paraprake 
politike dhe institucionale për fazën e avancuar të negociatave. Mbështetja e sinjalizuar nga BE për 
një horizont negociatash deri në vitin 2027 e vendos objektivin e anëtarësimit të plotë deri në 
vitin 2030 në një kornizë më reale dhe të arritshme sesa në vitet e mëparshme. 

Megjithatë, kjo aftësi pozicionuese gjeopolitike duhet shoqëruar me koherencë të brendshme 
institucionale dhe forcim të kapaciteteve të politikës së jashtme për të ruajtur kredibilitetin 
ndërkombëtar.  

Shqipëria duhet të garantojë që politika e saj e jashtme të mos mbetet vetëm e përafruar formalisht 
me BE-në, por të reflektojë angazhim aktiv diplomatiko-ekonomik, pjesëmarrje aktive në 
misione të përbashkëta dhe rol më proaktiv në rajon për stabilitet dhe bashkëpunim ekonomik. 

Në këtë mënyrë, pozicionimi gjeopolitik i Shqipërisë nuk është vetëm një rezultat i harmonizimit 
me politikën e jashtme të BE-së, por një mjet strategjik për të përshpejtuar integrimin, për të 
rritur peshën e saj ndërkombëtare dhe për të siguruar që procesi i anëtarësimit të mos jetë vetëm 
formal, por i qëndrueshëm dhe i bazuar në vlera të përbashkëta europiane. 

Perspektiva dhe mendimet strategjike 
Në një realitet europian që po përballet me tensione të reja tregtare, tronditje gjeopolitike 
dhe transformime të thella ekonomike, Shqipëria gjendet përballë një dileme të dyfishtë 
strategjike:  

- Si të ruajë stabilitetin e brendshëm ekonomik dhe social, ndërkohë që përafron 
strukturën e saj institucionale dhe fiskale me standardet e Bashkimit Europian?  

Ky tranzicion kërkon një vizion të qartë zhvillimi, i cili kombinon pragmatizmin ekonomik 
me përafrimin e vlerave europiane. 

Së pari, diversifikimi i strukturës ekonomike duhet të jetë prioritet kombëtar. Modeli 
aktual, i mbështetur në sektorë të tatueshëm por jo të qëndrueshëm si karburantet, duhani 
dhe ndërtimi, po arrin kufijtë e tij natyrorë. Integrimi në tregun europian do të kërkojë 
zhvendosjen graduale të peshës ekonomike drejt sektorëve me vlerë të shtuar më të 
lartë, si energjia e gjelbër, teknologjia, bujqësia e qëndrueshme dhe shërbimet dixhitale. 
Kjo nuk është vetëm çështje taksash apo tregjesh, por e transformimit të modelit 
ekonomik që mund ta bëjë Shqipërinë konkurruese në një Europë neutrale ndaj karbonit. 

Së dyti, përforcimi i sistemit financiar është parakusht për qëndrueshmërinë 
makroekonomike. Shqipëria ka ende një treg të cekët kapitali dhe një sistem bankar që 
mbetet konservator në kreditim. Për të përballuar tronditjet e jashtme, si nga luhatjet e 
eurozonës, qoftë nga shoket tregtare globale vendi duhet të krijojë mekanizma financiarë 
më elastikë. Zhvillimi i tregut të letrave me vlerë qeveritare, rritja e rolit të institucioneve 
jo-bankare dhe krijimi i instrumenteve për financimin e tranzicionit të gjelbër janë 
hapa thelbësorë për një rritje të qëndrueshme. 

Së treti, investimet në infrastrukturën energjetike përbëjnë një pikë kthese në procesin 
e integrimit. Objektivi i vetëmjaftueshmërisë energjetike deri në vitin 2030 duhet të 
shoqërohet me përafrim teknik dhe ligjor me tregun e përbashkët europian të 
energjisë. Shqipëria, ndonëse gëzon një profil të pastër karboni falë burimeve hidrike, ka 
nevojë për modernizim të rrjetit të transmetimit, integrim të burimeve të rinovueshme 
dhe një kornizë të re rregullatore që mundëson tregti të ndërsjellë të energjisë me 
vendet e BE-së. Ky është një investim strategjik që i kalon kufijtë e ekonomisë është çështje 
e sigurisë kombëtare dhe europiane. 

Së katërti, kapacitetet institucionale mbeten pika më kritike e procesit të integrimit. 
Implementimi i standardeve europiane kërkon një administratë publike profesionale, 
transparente dhe të aftë të administrojë fondet e BE-së me integritet dhe efikasitet. 
Përvoja e vendeve të tjera të rajonit tregon se suksesin e përcakton jo vetëm vullneti politik, 
por edhe aftësia teknike për të menaxhuar kompleksitetin e politikave europiane. 
Shqipëria duhet të ndërtojë institucione që nuk i përafrojnë vetëm ligjet me BE-në, por 



28 
 

përvetësojnë edhe logjikën e qeverisjes europiane, që do të thotë rregulla, meritokraci 
dhe llogaridhënie. 

Në një plan më të gjerë, këto zhvillime duhet të azhornohen në vijimësi si pjesë e 
Strategjisë kombëtare për integrim të qëndrueshëm.  

Shqipëria duhet të shihet vetëm si një vend që ndjek me proaktivitet procesin e zgjerimit, 
pra si një aktor aktiv që kontribuon në arkitekturën e re europiane të sigurisë, 
energjisë dhe tregtisë. 

 

Në përfundim, sfida e vërtetë e Shqipërisë nuk është vetëm të hyjë në BE, por të 
integrohet me dinjitet dhe qëndrueshmëri, duke ruajtur kohezionin social dhe 
stabilitetin makroekonomik.  

Rruga drejt anëtarësimit kërkon balancim të kujdesshëm midis kostove afatshkurtra të 
reformave dhe përfitimeve afatgjata të integrimit.  

Në këtë kuptim, mendimi strategjik për Shqipërinë duhet të mbështetet në tre shtylla 
kryesore: 

1. Ndërtimi i një ekonomie të qëndrueshme e të diversifikuar; 

2. Forcimi i kapaciteteve financiare dhe institucionale; 

3. Përafrimi real me modelin europian të qeverisjes dhe zhvillimit. 

Harmonizimi i këtyre elementeve do të bëjë të mundur që integrimi europian të 
shndërrohet nga një objektiv politik në një realitet strukturor, duke garantuar rritje të 
qëndrueshme, siguri kombëtare dhe mirëqenie afatgjatë për qytetarët shqiptarë. 

